Årsmelding for Hyen Utviklingslag 2008

 

Sakene vi arbeider med i utviklingslaget går gjerne over lang tid. Resultat kjem ikkje med ein gong, og nokre gonger vert det ikkje resultat. Det meste i Hyen går sin gang utan at utviklingslaget er bort i det, men vi vil gjerne vere med å skape noko, og presse på der det trengs.

·  

·         Nye Hyen Barnehage. Vi er frustrerte over sakshandsaminga, og over at dette tek så lang tid. Hyen Utviklingslag har, ilag med andre, sendt fleire skriv til kommunen om denne saka. Bygget må stå ferdig før utgangen av 2009 for at kommunen skal få refundert momsen på kring 2 millionar kroner.

·         Riksveg 615. Vi vonar at vegkonferansen, med undertittelen ”Det gode liv på landet” 14. april vil vere med å skunde på utbetringa av denne vegen. Utviklingslaget har fått inn 100 000 kroner i tilskot frå kommunar, bank, verksemder og privatpersonar for å betale Rambøll Noreg A/S for rapport/reguleringsplan. Hyen Investering har forskottert momsen, som vert refundert. Løyvingane til rassikringa i Hyestranda er i boks. Arbeidsgruppa for riksveg 615 vil halde fram.

·         Breiband. Vi gledar oss over at vi har fått breiband i mest heile Hyen. Men på Kleppenes og i Eimhjellen er kapasiteten for liten. Utviklingslaget er stadig i kontakt med Breibandforum og kommunen, og vi vonar at det snart vert ei løysing.

·         Gloppen Kommuneplan 2008-2020. Hyen Utviklingslag har gjeve uttale. Der seier vi, mellom anna, at vi er urolege for folketalsutviklinga i bygda, forsiktige optimistar for landbruksnæringa, og glade for utviklinga hjå Brødrene Aa. Vi krev sikring og standardheving av vegane i bygda. Vi bed kommunen om å vurdere å byggje gjennomgangsbustader for arbeidarane på båtbyggeriet.På bakgrunn av dei påkosta ”hagane” på Sandane bed vi om at kommunen dyrkar heile kommunen. I november var det folkemøte i Hyen på denne saka.

 

Vi har jobba ein del med vegskilt for grender og gardar. Problemet et å få ein så akseptabel pris at vi får alle med. Den påtenkte skulpturparken til Stig Eikaas glapp ut av Hyen dagen før årsmøtet i fjor, på grunn av problem med plasseringa. Vi har seinare fått tilbod frå Eikaas om ein skulptur i flatstål. Heller ikkje her fann vi ei god løysing til plassering, -  men vi har framleis god dialog med Stig Eikaas.

 

Leiaren har møtt på fellesmøte for utviklingslaga i Gloppen, på samling på Skei med ”Bygdeutviklingsprogrammet i Sogn og Fjordane”, og på reiselivskonferanse på Sandane.

 

Styret har hatt 4 bokførde møter i meldingsåret, og har hatt fyljande medlemar: Oddrun Hjorteset Ommedal, Anne Hjorteset, Terje Holme, Jan Nordal, Sivert Jan Ommedal (nestleiar) og Nils Eimhjellen (leiar).

 

Det er godt å bu i Hyen. Vi har eit bygdesamfunn som fungerar, der unge og eldre stiller opp til samlingar i samfunnshus, skule, kyrkje, grendahus, friluftshelg og mykje meir. Vi har vakker natur, som har plass til fleire, og det er no snart 20 år sidan vi fekk vegen til Sandane, då det vart slege fast at Hyen er sentrum i Fjordane. Her skulle vere grunnlag for utvikling!

 

For Hyen Utviklingslag

Nils Eimhjellen

leiar

